
TILSKIPUN FRAMKVÆMDASTJÓRNARINNAR 96/66/EB 

frá 14. október 1996 

um breytingu á tilskipun 70/524/EBE um aukefni í fóðri(*) 

(Texti sem varðar EES) 

FRAMKVÆMDASTJÓRN EVRÓPUBANDALAGANNA 
HEFUR, 
 
með hliðsjón af stofnsáttmála Evrópubandalagsins, 
 
með hliðsjón af tilskipun ráðsins 70/524/EBE frá 23. nóv-
ember 1970 um aukefni í fóðri (1), eins og henni var síðast 
breytt með tilskipun 96/51/EB (2), einkum 7. gr., 
 

og að teknu tilliti til eftirfarandi: 
 
Í tilskipun 70/524/EBE er kveðið á um að breyta skuli 
innihaldi viðauka hennar reglulega með hliðsjón  
af framförum á sviði vísinda og tækni. Viðaukunum var  
steypt saman með tilskipun framkvæmdastjórnarinnar  
91/248/EBE (3). 
 
Ný notkun á aukefnum í flokknum �Hníslalyf og önnur lyf� 
hefur verið prófuð með góðum árangri í sumum 
aðildarríkjanna. Heimila skal þessa nýju notkun til 
bráðabirgða í hverju ríki um sig uns þau verða samþykkt á 
vettvangi bandalagsins. 
 
Tsjernóbýl-slysið hafði í för með sér ofanfall geislavirks 
sesíums sem olli mengun fóðurjurta á tilteknum svæðum 
Norður-Evrópu. Til að vernda heilbrigði manna og dýra og 
gera forvarnarráðstafanir til að berjast gegn mengun af 
völdum geilsavirkra sesíum-kjarnategunda skal taka upp 
nýjan flokk aukefna, nánar tiltekið �bindiefni geislavirkra 
kjarnategunda�. Nýtt aukefni í þessum flokki, sem gerir 
kleift að minnka til muna upptöku dýra á sesíum-kjarna-
tegundum, hefur verið prófað með góðum árangri í 
nokkrum aðildarríkjum. Leyfa ber þetta nýja aukefni til 
bráðabirgða í hverju ríki um sig uns það verður samþykkt á 
vettvangi bandalagsins. 
 
Rannsóknum á ýmsum aukefnum, sem eru skráð í 
II. viðauka, en þar með mætti heimila notkun þeirra 
innanlands, er enn ekki lokið. Því ber að lengja gildistíma 
leyfa fyrir þessi efni um tiltekinn tíma. 

                                                
(*) Þessi EB-gerð, sem birtist í Stjtíð. EB L 272, 25.10.1996, bls. 32, var 

nefnd í ákvörðun sameiginlegu EES-nefndarinnar nr. 101/1999 frá 24. 
september 1999 um breytingu á I. viðauka (Heilbrigði dýra og plantna) 
við EES-samninginn, sjá þessa útgáfu af EES-viðbæti við Stjórnartíðindi 
Evrópubandalaganna. 

 
(1) Stjtíð. EB nr. L 270, 14. 12. 1970, bls. 1. 
(2) Stjtíð. EB nr. L 235, 17. 9. 1996, bls. 39. 
(3) Stjtíð. EB nr. L 124, 18. 5. 1991, bls. 1. 

Ráðstafanirnar, sem kveðið er á um í þessari tilskipun, eru í 
samræmi við álit fastanefndarinnar um fóður. 
 
SAMÞYKKT TILSKIPUN ÞESSA: 

 
1. gr. 

Viðaukunum við tilskipun 70/524/EBE er hér með breytt 
eins og fram kemur í viðaukanum við þessa tilskipun. 

 
2. gr. 

1. Aðildarríkin skulu samþykkja nauðsynleg lög og 
stjórnsýslufyrirmæli til að fara að ákvæðum viðaukans við 
þessa tilskipun eigi síðar en 31. mars 1997. Þau skulu 
tilkynna það framkvæmdastjórninni þegar í stað. 

Þegar aðildarríkin samþykkja þessi ákvæði skal vera í þeim 
tilvísun  í þessa tilskipun eða þeim fylgja slík tilvísun þegar 
þær eru birtar opinberlega. Aðildarríkin skulu setja nánari 
reglur um slíka tilvísun. 

2. Aðildarríkin skulu senda framkvæmdastjórninni helstu 
ákvæði úr landslögum sem þau samþykkja um málefni sem 
tilskipun þessi nær til. 

 
3. gr. 

Tilskipun þessi öðlast gildi á tuttugasta degi eftir að hún 
birtist í Stjórnartíðindum Evrópubandalaganna. 

 
4. gr. 

Tilskipun þessari er beint til aðildarríkjanna. 

Gjört í Brussel 14. október 1996. 

 
Fyrir hönd framkvæmdastjórnarinnar, 

Franz FISCHLER 

framkvæmdastjóri. 

